
A Silvaplana e nia preschento igl mars passo igl teater musical «lgl rétg ainten la neiv».

[ dependa fitg dalla cunvegna cugl cantun

Origen Festival Cultural

Ballet da qualitad fitg ota a Riom, da saltunzas e saltunzs dad Amsterdam, Hamburg e
Vienna.

DA GION NUTEGN STGIER / ANR

Il An preschientscha da numerous de-
putos e deputadas digl Grischun o Gio-
vanni Netzer, igl iniziant dad Origen,
fatg bilantscha. Igl facit e tgi sies fes-
tival atteira adegna daples aspecta-
tours e tgi la regiun profitescha an tot-
tas modas e manieras digl festival.

La persunga centrala dallas 13 produczi-
uns, cun bler daple tgi 150 preschenta-
ziuns & stada tar igl Origen Festival Cul-
tural igl imperatour Carla igl Grond. El,
ena persunga marcanta, tgi O laschea
avant 1200 onns blers fastezs er aint igl
Grischun, 6 do a Giovanni Netzer la basa
per sias ideias e per transfurmar la veta
digl imperatour sen tribuna. Cun musica
e cant, cun solt e muvimaints, cun
plievgia e neiv, cun ora da belezza ed an
lis singulars & reuschia a Giovanni Netzer
da mussaran pled e maletg, er 1200 onns
siva la mort da Carla igl Grond, la vart
positiva e la vart negativa digl impera-
tour crudevel. Igl grond interess per las
passa diesch premieras, per las produczi-
uns da tot gener 0 confirmo tgi igl public
0 tuttegna lia saveir daple da chel om,
cun forzas prest magicas.

Blers tschertgan la
collaboraziun cun Origen
Igl 2012 cura tgi Giovanni Netzer, veva
deditgia igl festival agl martgea Babilon
0 el carmalo 16000 persungas aint igl
Grischun central. Aint igl decurs digls

davos onns ¢ igl interess, dad otras insti-
tuziuns culturalas e menaschis impur-
tants da nossa economia, da collaborar
cun Origen saugmento, uscheia ¢ la
Veiadafier retica en bung partenari dad
Origen ed o er incumbenso Giovanni
Netzer da dar alla festa da 125 onns dalla
«pitschna cotschna» en oter maletg. Cun
aveir pi prubabel Carla igl Grond laschea
construeir la clostra da Miistair ¢ er la
fundaziun da chel bietg istoric sa drizza-
da agl reschissour surmiran cun la sup-
plica dad commemorisar an ena furma
igl imperatour a Miistair. Chegl o Gio-
vanni Netzer alloura fatg cun 'opra «Da-
vid», tgi & carmalo en pievelung an Val
Miistair. Er Nagiadegna Turissem o
tschartgea la collaboraziun cun Origen e
graztga agl teater musical «Igl rétg ainten
la neiv», tgi Giovanni Netzer 6 insceno a
Silvaplana, on blers giasts anc prolungo
lour vacanzas per assister ad egna dallas
preschentaziouns agl lai da Silvaplana.
Ossa an en meis stat segl program alla
staziun da Turitg igl «Requiem» da Mo-
zart e losch & Giovanni Netzer, tgi igl or-
chester dall’opra Turitg & musso interess
dacollaborar. La prevendita per chels dus
concerts digls 5/6 da settember scumain-
7a 0Z.

Profito digl giubileum digl Parc
Naziunal e digl teater «Laina Viva»
Giovanni Netzer dei tgi Origen vegia
profito ferm digl giubileum da 100 onns
digl Parc Naziunal e cunzont digl teater

da giubileum «Laina Viva». Cun esser igl
interess fitg grond per chel teater scu er
pigl parc sez vegian er blers giasts ed in-
digens nizigia 'occasiun dad eir a Miis-
tair per vurdar Uopra «David». Cotras ve-
gian blers fatg cunaschientscha cun Ori-
gen ed alloura er musso interess per otras
producziuns, accentuescha Giovanni
Netzer. Angal ainten las producziuns in-
vestescha Origen chest onn treis milliuns
e vetiers vignan anc 2.5 milliuns francs
per la sanaziun dalla clavadeira a Riom,
tgi vign transfurmada an en local da tea-
ter e vetiers ulteriouras lavours agl intern
dalla tgesa Sontga Crousch. Passa 120
persungas da 25 naziuns on procuro igls
davos dus meis tgi Origen & ia da success
a success e chegl vurdo sur tottas pro-
ducziuns da Miistair a Turitg, da Silva-
plana a Laax e da Barvogn ad Andeer.

Ossa ins spera sen tgapientscha
dalla regenza

Tar 'occurrenza finala a Riom & Giovan-
ni Netzer er sa drizzo alla regenza gri-
schuna. Per planisar pi bagn, per dar er
igl anviern daple veta culturala an Sur-
meir, ed ansomma per dar venavant im-
puls agl svilup ainten la regiun spera el
tgi la regenza sa decida a favour dalla cun-
vegna da sustign, tgi Giovanni Netzer
giavischess, per uscheia cuntinuar cun sia
lavour. El spera ferm da collaborar er aint
igl avigneir cun la promoziun da cultura
cantunala e cunzont spera el sen ena
tscherta tgapientscha dalla regenza.

Giovanni Netzer spera tgi la regenza vegia tgapientscha per sies giaveischs. A Riom on diversas deputadas e divers deputos sustignia

el tar igl act final.

FOTOS MAD

Stada ad egna dallas preschentaziuns dad Origen ¢ er cunsigliera federala Doris Leuthard.

Er igl onn proxim duess igl casti da Riom porscher tetg a saltunzas e saltunzs scu er a
cantadouras e cantadours.

